
Shri Shivakamasundaridandakam

శ్రీశివకామసున్దరీదణ్డకమ్  

పతఞ్జలిమహర్షిప్రణీతం  
యామాయాసా చ మాయా పరశివసచివా విశ్వసంసృష్టిరక్షా -

భఙ్గప్రావీణ్యశిల్పప్రకటితమహిమా   మోహయన్తీ జగన్తి ।
మానం మేయం చ మాతా న భవతి చ యయా జాయతే విద్యయా స్వం

తత్త్వం భావః పరామ్బా జయతు మమ హృది శ్రీకరీ  బ్రహ్మవిద్యా  ॥ ౧॥
జయ ! జయ ! జగదమ్బ ! జలరుహభవముఖ్యనాకాలయవ్యూ-
హసేవాసమానమ్రకోటీమణీధోరణీభానుభాస్వత్పదాబ్జే  ! నమ -

చిత్తరాగాసికే ! చిత్తరఙ్గాసికే  !॥౨॥
అగాధసంసారహింసాసమాతఙ్కశఙ్కాఽగదఙ్కారదీక్షాఙ్కురే !అఖణ్డ -

విధ్యణ్డ షణ్డోపరి  ద్యోతమానాలయాకల్పకల్పద్రుమానల్ప  పుష్పభ్రమ -

ద్భృఙ్గగీతోదయోల్లాసిచిన్తామణిస్యన్దమానామ్బుపూరాతివర్ధిష్ణు     -

పర్యన్తపీయూషపాథోధిరిఙ్ఖత్తరఙ్గచ్ఛటాటోపవల్గత్కణశ్రేణిజీవత్     -

ప్రపఞ్చప్రవృత్తస్తుత    ప్రక్రియేఽవిక్రియే    !॥ ౩॥
మన్ద్రచన్ద్రాఙ్కురోత్తంసఫాలానలజ్వాలమాలౌఘలీలాపతఙ్గీ   -
కృతానఙ్గసఞ్జీవనాలోకితే   !భూరికారుణ్యభారాతిఖిన్నాశయే !

వల్గుపాశాఙ్కుశేక్షుస్ఫురచ్చాప -పుష్పేషుహస్తే !
నమస్తే సమస్తైకమాతః  ! శివే !॥ ౪॥
జయ జయ శివకామసున్దరి (ర్య)అనన్తం దిగన్తం భజన్తం గుణం
తావకం భావుకం కిం పునః స్తోతుమస్తీహ కశ్చిత్ సుధీరత్ర ? వృత్రాహితే
శస్త్రశబ్దాసహే  ; ప్రస్తుతత్రాసశుష్యద్వపుష్యఞ్జసా    భూతశాన్తత్విషి
జ్యోతిషి స్వాహయా సేవితే; జీవితే జీవితేశే నిరాశే,ముహుస్రస్యతి
ప్రాయశో  రక్షసి,ప్రాణరక్షౌషధం  కాఙ్క్షతి  ద్రాగహో  పాశిని,వ్యాకులే
చానిలే, విత్తనాథేఽప్యథ స్వస్తికామే, చిరాల్లజ్జయా   భఙ్గురే  శఙ్కరే,
కుణ్ఠదోర్దణ్డచణ్డిమ్ని     హా పుణ్డరీకేక్షణే  ముక్తలజ్జామరం  త్రస్తవిద్యాధరం 
భగ్నసాధ్యచ్ఛటం ఖిన్నఖిన్నోరగం భిన్నతున్నార్ణవం  ఖణ్డ్యమానాణ్డజం 

చూర్ణ్యమానాచలం  పాట్యమానద్రుమం  భక్షితైణాఙ్కకం  పాతితాహస్కరం
నిర్మనుష్యం నిరాలోకమేవం జగద్రాధమానం  చిరాదేధమానం బలాదన్తక-
స్యాన్తకం వేధసో వేధసఞ్చేశ్వరస్యేశ్వరం శార్ఙ్గిణః
శార్ఙ్గిణం  సర్వలోకద్రుహం
మాహిషఞ్చాసురం ప్రోద్యతానేకదోర్దణ్డఖేలోల్లలత్ఖేటఖడ్గాసిశఙ్ఖేషు       -

బాణాసనాద్యాయుధస్తోమకిమ్మీరితాశావకాశా ।
సమప్రోచ్చలత్పుష్కలావర్తకధ్వానధిక్కారచఞ్చూన్మిషత్సింహనాదార్భటీ -
విస్ఫుటత్సర్వవిధ్యణ్డభాణ్డా  తటిత్కోటిసన్దోహనిన్దాకరామన్ద 
కల్పాన్తకాలాన్తకాలీకనేత్రానలోల్లాససచ్ఛాత్రకృచ్ఛ్రేతరజ్వాల   -
మాలాపుషా ధీరధీరస్వనద్ఘణ్టికాకాణ్డనిర్ఘాతఘోషోత్త్రుటత్సన్ధి      -
బన్ధాన్వితాద్రీన్ద్రనిర్యచ్ఛిలాధూలికాపాలికాపీతదైత్యౌఘమేఘ    -

స్రవద్రక్తధారాపగాపూరజాలేన    శూలేన నిర్భిద్య ధూమ్రాక్షరక్షశ్చ  చణ్డఞ్చ
ముణ్డం  నిశుమ్భఞ్చ శుమ్భం తథా రక్తబీజం మధు కైటభఞ్చాపి  హత్వా
సమస్తాసురానీకముత్తేజితా వీరలక్ష్మీవిలాసేన దేవి త్వమేవ హ్యరక్షః
సమస్తం జగత్తత్క్షణే  కిం బ్రువే  వా ప్రసన్నామపి  త్వాం న సన్నా భయేనాక్షమా
నేక్షితుం వాఽమరాస్తేఽపి తే విక్రమప్రక్రియాజల్పనేఽల్పే    పునః కే వయం కిం
పరాఽలం గిరాం దేవతా సాపి కిం వా పరైస్త్వాం  త్వమేవాభిజానాసి ॥౬॥
లోకాననేకాన్ యదేకా సృజస్యాదరేణావసి ధ్వంసయస్యమ్బ !

కేయూరకోటీరభేదేన భిన్నం యథా స్వర్ణమేకం  తథోపాధిభేదాదనేకాసి ।
మాయయామోహితా హ్యాద్రియన్తే  పరం దైవతం  నైవ  తే సంవిదన్త్యన్తరే  త్వాం పరం
తత్త్వమిత్యల్పపుణ్యా జనా దోష ఏష త్వయైవోత్పాదితః  కిం ? న వా
యత్ప్రపఞ్చస్య సంవృద్ధయే  నైకమార్గాః   కృతాః ।తావతా మాద్యతి,క్రుధ్యతి ,
ద్రుహ్యతి , త్రస్యతి , స్పర్ధతే , ఖిద్యతే, క్లిశ్యతే ,యాచతే, నశ్యతి,
భ్రశ్యతి  ప్రాయశోఽయం  జనః;త్వాం పరే శ్రద్ధయాఽఽరాధ్య   సాధ్యాన్తరం
సన్త్యజన్తోముధైవాభిమానఞ్చ  భోగం తృణాయాప్యమత్వాఽమృతత్వం భజన్తే
హరప్రాణభూతే  ! జగత్త్రాణశీలే  ! భవత్పాదసేవావిధిః సర్వలభ్యః
కిమస్మాకమప్యక్షిపద్యాం గతాఽసీతి చిత్రం  యతస్తాదృశైరప్యజస్రం 
మునీన్ద్రైః  విమృగ్యాసి తత్త్వామహం భావయే చేతసా పాహి శం దేహి
శైలాత్మజే  !॥ ౭॥
ఇతి ఉమాపతిశివప్రణీతా  శ్రీశివకామసున్దరీదణ్డకం    సమాప్తా ।

